
Sar te votis
Sî trin diferime/verver modoia te votis:

Personalo: Tradena tuke pi tiri adresa iekh votimasko lil,
kaj phenela tuke kai sî e lokalo votimaski sekcia.
Trăbul te anes tusa iekh originalo akceptisardo identitetako
lil e fotografiasa (photo ID) te votis ande votimaski sekcia.

Andar e poshta: Te n-ashti te jas ko voto, dashti te
mangăs/aplikis te trades/bishales o voto e poshtasa.
Na trăbul te sîkaves o identitetako lil e fotografiasa (photo
ID) kana votis andar e poshta.
Sî aver identitetake verifikacie, vi e verifikacia pa tiri
semnatura, vi pa tiri data le kărimasti.

Andar iekh aver manush: Kana n-ashti te votis personalo,
sar sî andar kodia kă sî tut sastimaske pharimata, dashti te
thos varekas te votil anda tute. Trăbul te ramosares iekh
formularo/lil thai te trades les ko tiro lokalo birovo kai kărel
pe e elektoralo/alomaski registracia (Electoral Registration
office) k-ashte votis kadia. O manush kai/savo tu trades
ko voto trăbul te anel lesa lesko identitetako lil e fotografiasa
(photo ID), k-ashti te votil anda tute.

NA VOTIS, NA
SAN ASHUNDO
E alosarnoski registracia
hai e alosarnosko
identitetako lil

O Alomasko Akto (2022)
paruvdias o modo kai ame votias.
Kana san londonezo, akana trăbul te
sîkaves iekh akceptisardo
identitetako lil e fotografiasa,
k-ashte votis personalo.

